
Vendim i Këshillit të Mediave të Shkruara të Kosovës ndaj 

ankesës së Gjon Karrica kundër Infokus 

 

 

Këshilli i Mediave të Shkruara të Kosovës në mbledhjen e tij 

të mbajtur më 28 mars 2023, shqyrtoi ankesën e dërguar nga 

Gjon Karrica kundër Infokus lidhur me publikimin e shkrimit 

me titull ”Gjendja shëndetësore e Gjon Karricës, i ndodhë e 

papritura” dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 

 



 

                      

                      A R S Y E T I M I 

 

 

 

Media ka publikuar një lajm me titull “Gjendja shëndetësore 

e Gjon Karricës, i ndodhë e papritura”, me pretendimin se 

artikulli bie në kundërshtim me kapitujt II (raportimi i së 

vërtetës) dhe VII (privatësia) të Kodit të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

 

Pas leximit të ankesës KMShK gjen se ankesa është e bazuar. 

Pra, miratohet. 

 

KMShK gjatë leximit të shkrimit ka gjetur se media nuk e ka 

respektuar detyrimin për raportim të së vërtetës të Kodut të 

Mediave. Kjo shkelje duhet të lidhet me Kapitullin VII apo 

privatësinë e palës ankuese, pasi që është shumë e rëndësishme 

për eliminim e shkeljes.  

 

KMShK në lidhje çështjen e privatësisë gjen se shkrimi ndërhyn 

në jetën private të një personi, respektivisht “përcakton” 

dhe bën publike diagnozën e tij mjekësore. Edhe pse është 

figurë publike, gjurmimi në jetën e tij personale e aq më 

tepër në ndonjë sëmundje apo shpërfaqja e saj në publik, 

konsiderohet shkelje e të dhënave personale dhe ndërhyrje në 

privatësi.  

 

 

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


